
Úrskurður Hugverkastofunnar 

nr. 2/2023 
25. ágúst 2023 

 
 
 
 
Þann 15. apríl 2021 lagði Patice ehf., f.h. HongKong Sun Rise Trading Limited, Hong Kong, Kína inn umsóknir um 

skráningu vörumerkjanna  nr. V0121289 og POWERWORKS (orðmerki) nr. V0121290. 
Óskað var skráningar fyrir vörur í flokkum 7, 9, 11 og 12. Merkin voru skráð og birt í Hugverkatíðindum þann 15. 
október 2021, m.a. fyrir eftirtaldar vörur í flokki 7: 
 
Flokkur 7: Air compressors; power operated blowers, namely axial flow blowers; chain saws, namely electric 

chain saws; lumbering saws [machines]; power operated cultivators and tillers, namely power-
operated lawn and garden tillers; power-operated dethatchers; scarifiers; electricity generators; 
power operated hedge trimmers and electric hedge shears; machines for cleaning surfaces using 
high pressure water, namely pressure washers and high pressure washers; water spray guns; lawn 
mowers, namely robotic lawnmowers, walk behind lawn mowers and riding lawn mowers, both 
electric- and gas-powered lawn mowers; electronic controller for governing the electrical output of 
a battery during mowing operation, sold as an integral component of lawn mowers; engines and 
motors for the generation of electricity; snow blowers; snow throwers; power-operated sprayers; 
power-operated brush cutters; power-operated grass/weed trimmers, namely electric lawn 
trimmers; chippers [power lawn and garden tools]; powered gardening machines; vacuum cleaners, 
namely robotic vacuum cleaners, electric vacuum cleaners and cordless vacuum cleaners; vacuum 
cleaners for outdoor use; power operated tools, namely, lawn and garden edgers; power-operated 
lawn edgers and electric lawn edgers; power-operated tools namely power tools, ice augers, drilling 
machines, screwdrivers, impact wrenches, impact drivers, hammer drilling machines, rotary 
hammers, saws, multifunction saws, angle grinders, jig saws, reciprocating saws, screw drivers, 
circular saws. 

 
Með erindum, dags. 15. desember 2021, andmælti GH Sigurgeirsson IP skráningu merkjanna f.h. POSITEC 
GROUP LIMITED, Kína. Andmælin byggðu á ruglingshættu á grundvelli 14. gr. og þá einkum 3. tl. 14. gr. laga nr. 
45/1997 um vörumerki (vml.) við merki andmælanda, WORX og POWER SHARE, sem eru skráð í ýmsum löndum 
og hafa verið notuð m.a. í Hong Kong frá því fyrir umsóknardag hinna andmæltu merkja. Andmælin tóku til allra 
tilgreindra vara í flokki 7.  
 
Andmælin ásamt greiðslu gjalds bárust innan tilskilins frests og teljast þau því lögmæt. Auk andmælanna bárust 
tvær greinargerðir frá hvorum málsaðila fyrir sig.1 Með erindi Hugverkastofunnar, dags. 22. ágúst 2022, var 
tilkynnt um að gagnaöflun væri lokið og að úrskurðað yrði í málunum á grundvelli fyrirliggjandi gagna. 

Í ljósi þess að framangreindar skráningar eru í eigu sama aðila var málsaðilum tilkynnt að málin yrðu sameinuð 
og úrskurðað yrði í einu lagi um andmælin, sbr. 2. mgr. 31. gr. reglugerðar nr. 850/2020 um umsóknir og 
skráningu vörumerkja, félagamerkja og ábyrgðar- og gæðamerkja (rgl.). Ekki komu fram athugasemdir við þá 
málsmeðferð. 

 

 
1 Greinargerðir málsaðila fylgja úrskurði við birtingu á www.hugverk.is. Sé um að ræða fylgiskjöl með greinargerðum er 
unnt að fá aðgang að þeim í samræmi við upplýsingalög nr. 140/2012.  

http://www.hugverk.is/

Niðurstaða 

Umsókn lögð inn í vondri trú, sbr. 3. tl. 14. gr. vml. 

Andmælandi byggir á því að hin andmæltu merki hafi verið skráð andstætt 3. tl. 14. gr. vml. en samkvæmt 
ákvæðinu má ekki skrá vörumerki ef villast má á merkinu og merki sem hefur verið í notkun í öðru landi, á þeim 
tíma er umsókn var lögð inn eða frá forgangsréttardegi og er enn notað þar fyrir sömu eða líkar vörur eða 
þjónustu og yngra merkið óskast skráð fyrir og umsækjandi var í vondri trú við skráningu og notkun merkisins.  

Ákvæði 3. tl. 14. gr. vml. felur í sér undantekningu frá meginreglunni um að vörumerkjaréttur sé landsbundinn 
og er tekið fram í athugasemdum við ákvæðið í frumvarpi til laga nr. 71/2020 um breytingar á lögum nr. 45/1997 
að það eigi aðeins við í undantekningartilvikum. Því beri að skýra ákvæðið þröngt. Þá kemur fram að aðeins sé 
unnt að beita ákvæðinu þegar merki sem sótt er um skráningu á er eins eða næstum eins og erlenda merkið, 
auk þess sem notkunin þarf að taka til sömu eða sambærilegrar vöru og/eða þjónustu. Sönnunarbyrði um að 
umsækjandi hafi vitað eða mátt vita um erlenda merkið og verið í vondri trú hvílir á þeim sem heldur því fram.  

Evrópudómstóllinn hefur túlkað hugtakið vond trú í nokkrum málum, t.d. í máli nr. C-529/07 (Chocoladefabriken 
Lindt & Sprüngli AG) og máli nr. C-320/12 (Malaysia Dairy Industries Pte. Ltd.). Í þeim kemur m.a. fram að 
heildarmat á atvikum þurfi að fara fram í hverju tilviki fyrir sig eins og þau voru á þeim tíma sem umsókn um 
skráningu merkisins var lögð inn. Enn fremur segir að það að umsækjandi hafi vitað eða mátt vita um hið erlenda 
merki fullnægi eitt og sér ekki skilyrði ákvæðisins um að hann hafi sótt um skráningu merkisins í vondri trú, 
heldur þurfi að skoða hver ætlun umsækjandans hafi verið með skráningu þess, t.d. sú að hindra aðkomu annars 
aðila með einhverjum hætti að viðkomandi markaði. Ætlun umsækjanda er því huglægur þáttur sem meta þarf 
út frá atvikum öllum, þ. á m. hlutlægum staðreyndum hvers máls.2 

Áður en ákvæði 3. tl. 14. gr. verður tekið til nánari umfjöllunar þarf fyrst að skera úr um það hvort um sé að 
ræða merki sem séu eins eða næstum eins og hvort vörurnar sem merki málsaðila standa fyrir séu þær sömu 
eða sambærilegar.  

Merki þau sem um ræðir í máli þessu eru: 

a) WORX - POWERWORKS 

 

 
 

 
WORX  

Óskráð hér á landi 

 
POWERWORKS 

V0121290 

og 

 

 
V0121289 

 

 
Merki andmælanda 

 

 
Merki eiganda 

 
 
Mat á því hvort merkin eru eins eða næstum eins: Sjón-, hljóð- og merkingarlíking 
 
Meginreglan við mat á ruglingshættu er sú að líta skuli til heildarmyndar merkja en ákveðin sjónarmið koma til 
skoðunar við matið, svo sem hvort einhver hluti merkis er talinn veikur eða lýsandi og hvort og þá hvaða þættir 
merkis séu meira áberandi en aðrir, sbr. til dæmis dómur Evrópudómstólsins í máli C-251/95 Sabel BV gegn 
Puma AG. 

 
2 Mál nr. C-320/12, Malaysia Dairy Industries Pte. Ltd, 36. mgr.  

Merki andmælanda er orðmerkið WORX en merki eiganda eru annars vegar orðmerkið POWERWORKS og hins 

vegar orð- og myndmerkið . Stílfærsla þess síðara er með þeim hætti að stafirnir eru 
ritaðir með fylltum hástöfum með smáu uppbroti í bókstafnum -W- sem kemur tvisvar sinnum fyrir í merkinu. 
Seinna -W- skerst aðeins inn í R-ið sem kemur á undan. 
 
Merki andmælanda, orðið WORX, finnst ekki í orðabók. Merki eiganda eru hins vegar samsett úr orðunum 
power og works sem hvort um sig hefur þekkta merkingu. Samkvæmt Snöru veforðasafni þýðir enska orðið 
power m.a. afl, orka, styrkur3 og orðið works m.a. gangverk eða verkstæði.4 Samsetta orðið POWERWORKS 
hefur hins vegar ekki þekkta merkingu. Í greinargerð andmælanda frá 16. febrúar 20225 kemur fram að merki 
andmælanda WORX sé stílfærsla á framburði orðsins „works“. Því sé merkingarlíking til staðar á milli merkjanna, 
þrátt fyrir ólíkt upphaf þeirra.  
 
Í vörumerkjarétti er það viðurkennt sjónarmið að almennt sé lögð áhersla á upphaf orða nema til sé að dreifa 
atriðum sem leiða til annars, svo sem ef um veikan þátt merkis er að ræða.6 Að mati stofnunarinnar verður að 
telja að orðhlutinn power í merkjum eiganda sé veikari þáttur þeirra með vísan til þeirrar merkingar sem orðið 
hefur en þekkt er að orðið sé notað í tengslum við umræddar vörur í flokki 7, sbr. t.d. tilgreininguna power 
operated tools í vörulistum hinna andmæltu merkja.7 Telst sá orðhluti merkisins því vera veikari þáttur þess í 
ljósi þeirrar lýsandi merkingar sem orðið hefur.8 Þrátt fyrir að orðhlutinn power í merkjum eiganda sé talinn 
veikari þáttur þeirra telur Hugverkastofan ekki að um merkingarlíkingu sé að ræða, enda ekki unnt að ganga út 
frá því að neytendur muni upplifa orðið worx sem einhverskonar útfærslu á orðinu works. 
 
Í áðurnefndri greinargerð andmælanda kemur einnig fram að þar sem merki andmælanda, WORX, sé stílfærsla 
á framburði orðsins works sé einnig augljós hljóð- og sjónlíking til staðar með merkjunum. Ljóst er varðandi 
merkið WORX og orðhlutann WORKS í merkjum eiganda að aðeins munar um endinguna, þ.e. bókstafinn X og 
bókstafina -KS. Að mati stofnunarinnar þá leiðir bókstafurinn -X í merki andmælanda, sem er bæði sterkur og 
áberandi bókstafur9, hins vegar til þess að heildarmynd orðhlutanna breytist töluvert10 þá einkum með tilliti til 
sjónlíkingar. 
 
Þá er merki andmælanda, WORX, alls fjögurra bókstafa og eins atkvæðis orð á meðan merki eiganda, 
POWERWORKS, innihalda 10 bókstafi og þrjú atkvæði. Ljóst er að sameiginlegt með merki andmælanda og 
merkjum eiganda eru því einungis þrír bókstafir, þ.e. -WOR-. Að mati stofnunarinnar er um að ræða atriði sem 
dregur verulega úr líkindum á milli merkjanna með tilliti til sjón- og hljóðlíkingar.  
 
Að mati stofnunarinnar verður að telja að ofangreind atriði séu til þess fallin að draga úr þeirri merkingar-, sjón- 
og hljóðlíkingu sem kann að vera með merkjunum. Að mati Hugverkastofunnar er því ekki um ruglingshættu að 

 
3 Ensk-íslenska orðabókin, Snara veforðasafn, síðast sótt 24. ágúst 2023. 
4 Orðabók Aldamóta (ordabok.is), ensk-íslensk, Snara veforðasafn, síðast sótt 23. ágúst 2023. 
5 Greinargerð andmælanda er ranglega dagsett 16. febrúar 2021, um prentvillu er að ræða, greinargerðin barst 
Hugverkastofunni 16. febrúar 2022. 
6 Sjá m.a. dóm Evrópudómstólsins í máli nr. T-112/03 (FLEX / FLEXI AIR) og dóm Hæstaréttar í máli nr. 228/2001  
(SEROXAT / PAROXAT). 
7 Orðið power kemur alls 15 sinnum fyrir í tilgreiningum í flokki 7 í vörulista hinna andmæltu merkja. 
8 Enn fremur, til marks um það að orðhlutann POWER skuli telja lýsandi bendir Hugverkastofan á það að alls má finna 
26 merki í vörumerkjaskrá sem innihalda orðið og eru skráð í flokki 7. 
9 Bókstafurinn X er lítið notaður í íslensku máli og er hann því almennt talinn sterkur og áberandi í merkjum hvort sem 
hann er að finna í upphafi orðs eða aftar. Sjá m.a. úrskurð áfrýjunarnefndar hugverkaréttinda á sviði iðnaðar í máli nr. 
5/2006 (INYX).  
10 Þegar ruglingshætta er metin á milli merkja er það viðurkennt sjónarmið að lengd orða getur haft áhrif á það mat. 
Breyting á einum bókstaf í styttra orði getur oft leitt til þess að heildarmynd merkjanna breytist töluvert. Sjá m.a. úrskurð 
Einkaleyfastofunnar í máli nr. 3/2018 (HULU), bls. 9. 

ræða með tilliti til heildarmyndar merkjanna WORX annars vegar og POWERWORKS (orðmerki) og   

 hins vegar. 
 
b) POWER SHARE - POWERWORKS 
 
 

 
 

 
POWER SHARE 

Óskráð hér á landi 
 

 
POWERWORKS 

V0121290 

og 

 
V0121289 

 

 
Merki andmælanda 

 

 
Merki eiganda 

 

Mat á því hvort merkin eru eins eða næstum eins: Sjón-, hljóð- og merkingarlíking 

Merki andmælanda er orðmerkið POWER SHARE en merki eiganda eru orðmerkið POWERWORKS og orð- og 

myndmerkið . Merki andmælanda samanstendur af tveimur orðum, POWER og SHARE. 
Um þýðingu orðsins power vísast til fyrri umfjöllunar. Samkvæmt Snöru veforðasafni þýðir enska orðið share 
m.a. skerfur / (eignar)hlutur11 og hafa því báðir orðhlutar merkis andmælanda þekkta merkingu. Um merki 
eiganda vísast til fyrri umfjöllunar. 

Í greinargerð andmælanda frá 16. febrúar 2022 er lögð áhersla á hið sameiginlega upphaf merkjanna, 
orðhlutann POWER, sem veldur því að fyrstu fimm bókstafir merkjanna eru þeir sömu og því líklegt að ruglast 
megi á merkjunum að mati andmælanda. Hugverkastofan telur merkingarlíkingu takmarkaða þrátt fyrir að 
orðhlutinn POWER sé sameiginlegur með merkjunum, en orðið power er fremur veikt m.t.t. til tilgreindra vara í 
flokki 7 líkt og áður greinir.12 Þá eru ekki líkindi á milli seinni orða merkjanna, share og works, en orðhlutarnir 
búa báðir yfir þekktri og ólíkri merkingu sbr. fyrri umfjöllun. 

Hvað hljóðlíkingu á milli merkjanna varðar þá bendir andmælandi á að fyrstu tvö atkvæði merkjanna eru þau 
sömu, vegna hins sameiginlega orðs power. Með hliðsjón af því að merkin byrja bæði á orðhlutanum POWER er 
að mati stofnunarinnar væg hljóð- og sjónlíking til staðar. Í þessu sambandi ber hins vegar að líta til þess að 
vegna lýsandi eiginleika orðhlutans flyst áherslan á aðra þætti merkjanna, orðhlutana SHARE og WORKS sem 
búa ekki yfir líkindum með tilliti til sjón- og hljóðlíkingar. Að mati Hugverkastofunnar er því ekki um 
ruglingshættu að ræða með tilliti til heildarmyndar merkjanna POWER SHARE (orðmerki) og POWERWORKS 

(orðmerki) og . 

Merkin notuð fyrir sömu eða sambærilegar vörur 

Þau atriði sem koma til skoðunar við mat á því hvort vöru- og/eða þjónustulíking sé talin vera til staðar eru 
meðal annars eðli og tilgangur varanna og þjónustunnar, dreifingarleiðir, sölustaðir, framleiðandi, notkun og 
hvort vörurnar eða þjónustan séu í samkeppni eða hvort um sé að ræða staðgengisvörur. Þessi sjónarmið komu 
m.a. fram í dómi Evrópudómstólsins í máli nr. C-39/97 (CANON). Þau má enn fremur sjá í úrskurði 
áfrýjunarnefndar hugverkaréttinda á sviði iðnaðar í máli nr. 9/2007 (EBIVOL / SEBIVO), þar sem vísað var m.a. 

 
11 Ensk-íslenska orðabókin, Snara veforðasafn, síðast sótt 24. ágúst 2023. 
12 Hér er ítrekað að alls má finna 26 merki í vörumerkjaskrá sem innihalda orðið power og eru skráð í flokki 7. 

til dóms undirréttar Evrópudómstólsins í máli nr. T-154/03 (ALREX / ARTEX).13 Í vörumerkjarétti er það enn 
fremur viðurkennt sjónarmið að því líkari sem merki eru þeim mun vægari kröfur eru gerðar til líkinda vara 
og/eða þjónustu. 

Skráningar merkja eiganda taka til ýmissa tækja í flokki 7, m.a. keðjusaga, háþrýstidæla, sláttuvéla og annarra 
rafknúinna garðverkfæra. Samkvæmt framlögðum gögnum andmælanda selur hann undir merkjum sínum hin 
ýmsu verkfæri, sláttuverkfæri og annan tengdan búnað. Hér ber t.d. að nefna fylgiskjal nr. 2, sem er afrit af 
skráningarskírteini bandarísku hugverkastofunnar fyrir merkið POWER SHARE fyrir ýmsar vörur í flokki 7, dags. 
18. ágúst 2020 og fylgiskjal nr. 8, sem er afrit af skráningarskírteini hugverkastofunnar í Hong Kong fyrir merkið 
WORX fyrir ýmsar vörur í flokki 7, dags. 3. desember 2003. Að mati Hugverkastofunnar hefur andmælandi sýnt 
fram á að starfsemi aðila er sú sama eða svipuð og sömuleiðis dreifingarleiðir, sölustaðir og tilgangur tilgreindra 

vara í flokki 7. Merkin eru því að mati Hugverkastofunnar notuð fyrir sömu eða sambærilegar vörur. Þrátt fyrir 
að vörulíking sé til staðar er það mat Hugverkastofunnar, með vísan til alls framangreinds, að heildarmynd 
merkjanna verði ekki talin það lík að ruglingshætta milli merkjanna sé til staðar með vísan til 6. tl. 1. mgr. 
14. gr. vml.  

Nánar um 3. tl. 14. gr. vml. 

Fá fordæmi liggja fyrir varðandi túlkun á vondri trú í íslenskum vörumerkjarétti. Í raun er dómur Hæstaréttar nr. 
97/2016 frá 1. desember 2016 varðandi vörumerkið SUSHISAMBA eina fordæmið um túlkun ákvæðisins þar sem 
vond trú taldist sönnuð. Lá þar til grundvallar m.a. að um sama merkið var að ræða, ólíkt niðurstöðu 
Hugverkastofunnar í máli þessu hvað ruglingshættu varðar. Þar lá einnig til grundvallar m.a. að um sömu 
þjónustu var að ræða; eigandi hins erlenda merkis hafði aflað því orðspors innan viðkomandi viðskiptasviðs áður 
en umsækjandi fékk vörumerkið skráð hér á landi; hann hafði fengið vörumerkið skráð í ýmsum öðrum löndum 
og notað það samfellt í mörg ár í rekstri. 

Hugverkastofunni er ekki kunnugt um hvaða gögn lágu fyrir í málinu fyrir Hæstarétti en í dómnum var það m.a. 
talið styrkja niðurstöðuna að við samanburð á inngangstexta að matseðlum málsaðila um uppruna 
matargerðarinnar væri orðalagið sláandi líkt. Enn fremur kom fram að við heildarmat á atvikum máls skipti ekki 
máli þótt tilgangur umsækjanda með skráningu hafi ekki eingöngu verið að hindra aðgang að markaðnum eða 
hagnast fjárhagslega á því þar sem í skráningunni fólst í raun hindrun fyrir eiganda hins erlenda merkis á því að 
opna veitingastað hér á landi undir eigin vörumerki.   

Þar sem stofnunin telur merki andmælanda annars vegar og merki eiganda hins vegar ekki uppfylla það skilyrði 
að vera eins eða næstum eins telur stofnunin ekki tilefni til að fjalla nánar um ákvæði 3. tl. 14. gr. vml.  

Með vísan til alls framangreinds eru andmæli gegn skráningu merkjanna POWERWORKS (orðmerki) og  

 á grundvelli 3. tl. 14. gr. vml. ekki tekin til greina. 

 

 

 

 

 

 

 
13 Sjónarmið sem fram hafa komið í fjölmörgum úrskurðum áfrýjunarnefndar hugverkaréttinda á sviði iðnaðar, t.d. mál 
nr. 9/2007 (EBIVOL), bls. 6. 

Úrskurðarorð 
 

a) Skráning merkisins POWERWORKS (orðmerki), nr. V0121290 skal halda gildi sínu fyrir allar vörur í 

flokki 7. 

b) Skráning merkisins , nr. V0121289 skal halda gildi sínu fyrir allar vörur í 

flokki 7. 

 
f.h. Hugverkastofunnar 

 
 

Sif Steingrímsdóttir 
Lögfræðingur 

 

Vakin er athygli á því að skv. 1. mgr. 63. gr. laga um vörumerki geta aðilar máls áfrýjað ákvörðun Hugverkastofunnar 

innan tveggja mánaða frá dagsetningu úrskurðarins til áfrýjunarnefndar hugverkaréttinda á sviði iðnaðar. 

Áfrýjunargjald samkvæmt gildandi reglugerð um gjöld fyrir einkaleyfi, vörumerki, hönnun o.fl. greiðist háskóla-, 

iðnaðar- og nýsköpunarráðuneyti við áfrýjun. Vinnist mál hjá áfrýjunarnefnd er hluti áfrýjunargjalds endurgreitt. 

 
 

 

 











 
 

Hugverkastofan 

Engjategi 3 

105 Reykjavík 

 

Svar við andmælum gegn skráningu vörumerkjanna  nr. V0121289 og 
POWERWORKS nr. V0121290 í flokki 7 

Tilvísanir Hugverkastofu: 202112-13162, 4.3. og 202112-13163, 4.3.  

Okkar tilvísun: V-12096- 18524 

Frestur: 17. febrúar 2022 

 

Komið þið sæl,   

          Reykjavík, 06.01.2022 

Vísað er til tölvupósta Hugverkastofunnar, dags 17.12.2021 þar sem okkur var tilkynnt um 

andmæli gegn ofangreindum skráningum og tilheyrandi andmælabréfa, dagsettra 15.12.2021. Í 

bréfunum andmælir POSITEC GROUP LIMITED, Level 54, Hopewell Centre, 183 Queen’s Road 

East. Hong Kong, Kína, skráningu vörumerkjanna  nr. V0121289 og 

POWERWORKS nr. V0121290, vegna ætlaðar ruglingshættu við vörumerkin WORX og 

POWERSHARE í eigu þeirra. 

Fyrir hönd umbjóðanda okkar förum við fram á að andmælin verði ekki tekin til greina og að 

skráning vörumerkjanna POWERWORKS (orð- og myndmerki) nr. V0121289 og POWERWORKS 

(orðmerki) nr. V0121290, haldi gildi sínu að fullu.  

Andmælin beinast gegn öllum tilgreindum vörum í flokki 7. Andmælandi vísar til 3. töluliðar 14 

greinar vörumerkjalaganna þar sem vísað er meðal annars til skráningar í vondri trú. 

HongKong Sun Rise Trading Limited, eigandi vörumerkjanna  nr. 

V0121289 og POWERWORKS nr. V0121290 hafnar því að alfarið að hann hafi verið í vondri trú 

þegar hann sótti um skráningu merkjanna á Íslandi og leggur áherslu á að umsóknir hans um 



 
 

skráningu á vörumerkjunum hafi verið fullu samræmi við lög og reglur. Enda er vert að geta 

þess að vörumerki andmælanda sem vísað er til, þ.e. WORX og POWERSHARE, eru ekki skráð á 

Íslandi. 

 

Þegar litið er til líkinda með umræddum vörumerkjum má auðveldlega sjá að á þeim er 

töluverður munur: 

POWERWORKS 

 

 

WORX 

 

POWERSHARE 

 

POWERWORKS vörumerkin og merkið WORX, hafa einungis þrjá bókstafi sameiginlega (-WOR-) 

og upphaf merkjanna er augljólega mjög ólíkt.  

Merkin POWERWORKS og POWERSHARE eru vissulega líkari, þar sem fyrri helmingur 

orðmerkjanna er eins, en á móti kemur að seinni hlutinn er gerólíkur, sem verður til þess að 

merking orðanna er töluvert ólík. Þ.e. annars vegar orkuverk eða orkugangverk (POWERWORKS) 

og hins vegar orkudeiling eða orkusamnýting (POWERSHARE). 

Orð og myndmerkið  nr. V0121289 eykur svo enn á aðgreininguna. 

Erfitt að leggja mat á vörulíkingu með merkjunum, þar sem andmælandi vísar aðeins til „fjölda 

skráninga“ erlendis. Það breytir þó ekki því mati okkar að merkin séu nægjanlega ólík að 

ruglingshætta sé ekki fyrir hendi.  

 

Í ljósi þessa förum við þess því á leit við skráningaryfirvöld að andmælin verði ekki tekin til 

greina og skráning vörumerkjanna nr. V0121289 og POWERWORKS 

nr. V0121290 

haldi gildi sínu. 



 
 

 

Að lokum áskiljum við okkur rétt til að koma fram með frekari rökstuðning eða leggja fram gögn 

á síðari stigum ef tilefni gefst til.  

 

 

Virðingarfyllst, 

Patice ehf. 

 

Harpa Jónsdóttir 

